Oxidazio-zenbakien kalkulua
Konposatu baten elementuen oxidazio-zenbakiak esleitzen denean, konposatu hori
guztiz ionikoa balitz bezala kontsideratzen da eta loturetan dauden konpartitutako
elektroiak elektronegatibotasun handien duen elementuari esleitzen zaio.

Hori egiten denean, elementu batek duen oxidazio-zenbakiaren balioari
elementuaren oxidazio-egoera esaten zaio.

Oxidazio-zenbakia kalkulatzeko bi metodo daude.
Lehen metodoa

Esleitzen diren oxidazio-zenbakiek, beraz, honako ekuazio hau betetzen dute:

OXa=Va-Ya

OXa...oxidazio-zenbakia

Va... atomo neutroaren balentzi elektroiak
Ya... esleitutako elektroi-kopurua

Oxidazio-zenbakiak kalkulatzeko era hau interesgarria da molekula organikoentzat
gehienbat, zeren karbonoaren oxidazio-zenbakia oso aldakorra izan daiteke.
Honela, 1-propanol molekularen karbono-atomoen oxidazio-zenbakiak hauek dira:

Lehenengo karbonoaren oxidazio-zenbakia: OX=4-7=-3
Bigarrenarena: OX=4-6=-2
Hirugarrenarena: OX=4-5=-1

Karbonoak, hidrogenoari loturik dagoenean, oxidazio-zenbaki baxuak (negatiboak)
ditu. Oxigenoari lotzen den neurrian, oxidazio-zenbakia handitzen doa.

Bigarren metodoa

Oxidazio-zenbakia kalkulatzeko bigarren metodoa, oxidazio-zenbakien arauak
aplikatzea da. Hona hemen arauak:

1. Ioiak banaturik landu. Ioiek ez dute elektroirik konpartitzen eta bakoitza
bere aldetik kalkulatzen da.

2. Elementu puru eta neutroen oxidazio-zenbakia 0 da.

3. Hidrogenoaren oxidazio-zenbakia +1 da, elementu metalikoari loturik ez
dagoenean (hidruro metalikoetan hidrogenoaren oxidazio-zenbakia -1 da).

4. Espezie poliatomikoetan, elementu elektronegatiboenaren oxidazio-zenbakia
bere balentzi-elektroi kopuruari 8 kenduta lortzen da.



5. Elementu guztien oxidazio-zenbakien baturak espezie horren karga
elektrikoa da.

